
Oasseváldit 
 
 Namma Doaibma  

Mielde Guttorm Väinö ságadoalli  

 Länsman Vesa várreságadoalli  

 Kordelin Marjatta lahttu  

 Porsanger Veikko lahttu  

 Niittyvuopio-Valle Laura lahttu  

 Rasmussen Riikka lahttu  

 Tapiola Ilmari lahttu  

 Konttinen Pirjo várrelahttu  

 Guttorm Urho várrelahttu  

 Hekkanen Eemeli várrelahttu  

 Manninen Terttu várrelahttu  

 Wargh Kirsi-Marja várrelahttu  

 Holmberg Aslak várrelahttu  

 Ahlakorpi Anni várrelahttu  

 

Eará Kontio Päivi gielddahoavda  

 Länsman Marja beavdegirjedoalli  

 Aikio Maria Sofia tulka  

64 
Čoahkkima lágalašvuohta ja mearridanváldi 
  

Gr 15.04.2025       
      
 
 

Mearrádusevttohus Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 

Mearrádus    

65 
Beavdegirjedárkkisteaddjiid válljen 
  

Gr 15.04.2025       
      
 

Mearrádusevttohus Válljet čoahkkimii guokte beavdegirjedárkkisteaddji. 
 

Mearrádus    

66 
Čoahkkima bargoortnega dohkkeheapmi 
 
Gr 15.04.2025       
      
 
 
Mearrádusevttohus Gielddaráđđehus dohkkeha áššiid gieđahallanortnega 

čoahkkima áššelisttu mielde. 
 
Mearrádus    
  
 

.

67 
Ovttasdoaibmanmeannudeami álggaheapmi 
 

Gr 15.04.2025       
68/01.00.03/2025    
 

Ohcejoga gieldda jagi 2024 ruhtadoalloloahpaheapmi lei badjel 80 
000 € vuollebázalaš,muhto bohtosa buoridii 310 000 € 
geardelunddot boahtu. Dan haga ekonomiija livččii báhcán sullii 
400 000 € vuollebázalažžan. Gielda leamašan fáhkkes 
ráhkadusnuppástusa gielda jagi 2021 rájes, goas Atlántta luosa 
guollebivdogielddus bođii fápmui dievas mearis. Stáhtaossodagat, 
vearroboađut ja doaibmaboađut eai reahkká gokčat dálá ráhkadusa 
doaibmagoluid. Gielda berre oččodit dili, mas jahkegokču gokčá 
eretsihkkumiid ja vealtameahttun investeremiid. Gielda diŋgui dán 
jagi álggus FCG Oy:s gieldda ekonomalaš dili čielggadusa ja 
ekonomiija deattaárvvoštallamiid, maiguin árvvoštallojuvvui gieldda 
ekonomiija ovdáneapmi jagi 2030 rádjai. Árvvoštallamiid vuođul 
gieldda bušeahttaárvalusat bohtet leat jagi 2025 rájes čielgasit 
vuollebázalaččat. 
 
Váldostivra mearridii 6.3.2025, ahte Ohcejoga gieldda ekonomiija 
vuogáidahtto 600 000 €, mainna oččoduvvojit bissovaš váikkuhusat 
maksimálalaččat bušeahttaárvalusjagi 2026 rájes. Njukčamánus 
dárkkálmahtton deattaárvvoštallamiid mielde 600 000 € seastin ii 
boađe reahkkát, baicce vuogáiduhttindárbu lea sullii 800 000 €. 
Fuomášanveara lea, ahte deattaárvvoštallamis eai váldon vuhtii 
sode-giddodagaid láigoboađu geahppáneapmi (sullii 40.000 € jagis 
2026), stáhtaossodatođastus (Ohcejogas negatiivvalaš váikkuhus, 
eanemustá juoba 250 000 €) iige reantomanu lassáneaddji 
váikkuhus jahkegovčču hedjoneami geažil, mas čuovvu dat ahte 
gielda gártá váldit loana oanideami várás ođđa loana, mas lea 
alladut reantu. 
 
Ohcejoga gielda berre guorahallat buot vejolaš molssaeavttuid, 
mainna sáhttá geahpedit bálvalusaid ordnema guhkesáigásaš goluid 
sihke manuid čuohppama dahje lasihit boađuid, vai gieldda 
ekonomiija oažžu suvdilis vuođu ala. Gieldda doaimmas lea 
vealtameahttun dahkat nuppástusaid ekonomalaš ja doibmii 
guoskevaš sivaid geažil. Gieldda bušeahttaárvalus jahkái 2025 lea 
vuollebázalaš ja plánajagit 2026 ja 2027 leat árvvoštallamiid mielde 
báhcimin sullii 600 000 € ja 900 000 € vuollebázalažžan, jos 
mihkkige ii dahkko. Dilli gáibida dakkár doaibmabijuid, maid 
ollašuhttin jáhkkimis dagaha bargoveahkageahpedemiid sihke 
organisašuvdnaráhkadusa nuppástusa ja bálvalusaid 
ođđasitorganiserema, man dilis doaibmabijuid ja molssaeavttuid 
galgá gieđahallat nuppástusráđđádallamiin. 

Ekonomiija balanserengáibádus gáibida oppa gieldda bargoveaga 
guoski nuppástusráđđádallama álggaheami. Bargiidmearri lei 
31.12.2024 dili mielde 91 bargi. Jos váldostivrra ásahan 600 000 € 
golloseastin dahkkojuvvošii dušše bargiid geahpedemiin, de 
árvvoštallojuvvon geahpedandárbu livččii sullii 15 bargi bargojagi. 
Vuosttas sajis bargoveaga dárbbašlaš geahpedandárbu 
geahččaluvvo ollašuhttot mearreáigásaš bálvalusgaskavuođaid 
nohkamiiguin sihke bargiid ealáhahkii báhcima bokte, nu ahte 
ohcanláhkai leahkki dahje bargi haga báhcci doaimmaid ja virggiid 
dárbu árvvoštallo kritihkalaččat. Bargoveahkamanuid geahpedeapmi 
sáhttá oaivvildit maid luopmudemiid, oasseáigásažžan dahkamiid, 
eretcealkimiid, doaimmaid ođđasit organiserema dahje bálvalusaid 
sirdima olggobeallái. 
 
Nuppástusráđđádallamat gusket nu bargoveahkageahpedemiid go 
organisašuvdnaráhkadusa nuppástusa ja bálvalusaid ođđasit 
ordnema sihke bargoaddi guorahallan bargonjunušválddi biirii 
gullevaš nuppástusaid barggu organiseremis, bargodoaimmain, 
bargovugiin ja bargodoaibmasajiid ordnemiin. Ráđđádallamiin lea 
gažaldat bargoveaga sajádahkii mearkkašahtti ollu váikkuheaddji 
nuppástusain ja doaibmabijuin leat jáhkkimis mearkkašahtti 
bargoveahkaváikkuhusat. Nuppástusráđđádallamat álggahuvvojit 
dalán gielddaráđđehusa mearrádusa maŋŋá ja daid árvvoštallet 
nohkat geassemánu beallemuttu rádjai. Nuppástusráđđádallamat ja 
eará dárbbašlaš meannudeamit ollašuhttojit geavadis 
oktasašbargojoavkočoahkuin, masa gullet gielddahoavda, 
doaimmahatčálli, váldoluohttámušolbmot sihke bargosuodjalusa 
ovddasteaddji. 
 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus mearrida 
1. álggahit ovttasdoaibmanlága (1333/2021) 16 §:s meroštallon 
nuppástusráđđádallamiid buvttadussii ja ekonomiijai guoski 
ákkaiguin  
2. nuppástusráđđádallamiid guoskat oppa gieldda bargoveaga 
ekonomiija balanseremii dárbbašlaš doaibmabijuid ollašuhttima 
várás jagiin 2025, 2026 ja 2027. Lassin gielddaráđđehus gávnnaha, 
ahte nuppástusráđđádallamat bistet uhcimustá 6 vahku árvvu mielde 
geassemánu 2025 beallemuttu rádjai ja ráđđádallamat ollašuhttojit 
oktasašbargojoavkočoahkuin. Bargoaddi ovddasteaddjin leat 
gielddahoavda ja doaimmahatčálli. Dárbbu mielde bargojovkui 
bovdejuvvojit njunuš virgehálddašeaddjit dahje/ja eará bargoveahka. 
 

Mearrádus    
 


